
      Ushbu  ilmiy ishlar  tо‗plamida Respublika oliy ta‘lim muassasalari va  ilmiy-tadqiqot  

institutlari hamda Toshkent  tibbiyot  akademiyasi  Termiz filialida faoliyat kо‗rsatayotgan 

professor-о‗qituvchilarning  ilmiy ish natijalari e‘lon qilingan . Anjuman materiallari TTATF  

Termiz  filiali  Kengashining  qarori asosida nashrga tavsiya etildi (Bayonomasi № 6, 31.01.2023 yil). 

Mas‟ul muharrir: 

1. F.A.Otamuradov – t.f.d. TTA Termiz filiali direktori. 

Tahrir hay‟ati: 
2. M.I.Shamsutdinnova - t.f.d. professor  TTA Termiz filiali ilmiy ishlar va 

innovasiyalar bо‗yicha direktor о‗rinbosari ; 

 

3. YO.B.Gulyamov - t.f.n., dos. TTA Termiz filiali ukuv  ishlari buyicha direktor 

о‗rinbosari; 

 

4. О‗.R.Fayziyeva - TTA Termiz filiali  Davolash ishlari bо‗yicha direktor 

о‗rinbosari; 

 

5. D.B.Aymuratova – TTA  Termiz filiali ilmiy-tadkikotlar, innovasiyalar va 

ilmiy-pedagogik kadrlar tayyorlash bо‗limi boshlig‗i v.v/b; 

 

6.B.I.Tumisheva - TTA Termiz filiali Kadrlar bо‗limi bosh muhandisi; 

 

7.M.A.Ergashev - TTA Termiz filiali Kengashi kotibi; 

Tо„plamda  chop etilgan ma‟lumotlar va raqamlar mualliflar tomonidan taqdim 

etilgan. Nashriyot va tashkiliy qо„mita chop etilgan ma‟lumotlar  xato va kamchiliklari 

uchun mas‟uliyatni о„z zimmasiga olmaydi. 

JUFTLIKDA MASHQ QILISH INTERFAOL TEXNOLOGIYASI 

 
Rajabov B.M., Raximov S.S., Gulmanov I.D. 

Toshkent tibbiyot akademiyasi, Toshkent, O„zbekiston. 

 

Juftlik yoki diada – bu inson rivojlanishining elementar, shu bilan birga universal 

shaklidir. Juftlikda ishlash texnologiyasi quyidagi universal ta‘lim harakatlarining barchasini 

o‗z ichiga oladi: shaxsiy, boshqarish, bilim orttirish, kommunikativ. Ushbu texnologiyani 

amalga oshirishda quyidagi juftlik turlaridan foydalaniladi: 1) harakatsiz juftlik – rollarini bir-

biri bilan almashtira oladigan ikkita talabani birlashtirish; 2) dinamik juftlik – to‗rtta 

talabalarni birlashtirish, ular masalani har bir sherigi bilan uch marta muhokama qiladi; 3) 

o‗zgartiriladigan (variatsion) juftlik-2 ta, 4 ta, 6 ta talabalarni birlashtirish, har bir guruhdagi 

talabaga alohida masala beriladi, har bir talaba o‗z masalasi yechimini boshqa talabalar bilan 

muhokama qiladi. Juftlikda bajariladigan ish turlariga qo‗yidagilar taalluqli: muhokama (matn 

ustida ishlash, gapirib berish, muhokama qilish, savollar berish); birgalikda o‗rganish (Rivin 

usuli yordamida bajariladi – juftlikdagi har bir talabaga ikkita kartochka beriladi, ular 

«o‗qituvchi» hamda «o‗quvchi» rolida ish olib boradi); bir-biriga o‗rgatish (bitta talaba 

materialning bir qismini, ikkinchisi boshqa qismini yaxshi biladi va ma‘lumotlari bilan 

almashinadi); mashq qilish (juftlik a‘zolari «trener» va «o‗rganuvchi» rollarida ishlashadi, 

kartochkalardagi savollar tahlil qilinadi); tekshirish (xatolarni aniqlash va to‗g‗rilash). 

Juftlikda ishlash texnologiyasining o‗ziga xos xususiyati shundan iboratki, bunda ikkita talaba 

birgalikda faoliyat yuritadi, ya‘ni muammo ustida bir-biri bilan ishlashadi, darsning boshidan, 

to oxirigacha o‗zaro faol harakatlarni, ya‘ni hamkorlikdagi ishni talab qiladi. Toshkent 

tibbiyot akademiyasi odam anatomiyasi, operativ jarrohlik va topografik anatomiya 

kafedrasida operativ jarrohlik va topogarfik anatomiya fani mavzularini o‗rgatishda juftlikda 

ishlash texnologiyasi keng qo‗llaniladi. Masalan, bosh sohasining miya qismi mavzusini 

o‗qitishda ―Juftlikda mashq qilish‖ texnologiyasi qo‗llanilganda juftliklarga quyidagi 

kartochkalar ko‗rinishida topshiriq va muammolar taqdim qilinadi. Nazariy materiallar 

bo„yicha –  

1) bosh sohasi qismlarining qavatma-qavat tuzilishi; 

 2) kalla suyagi: gumbaz, asos tuzilishi;  

3) bosh miya pardalari va pardalararo bo‗shliqlar. 

 Amaliy materiallar bo„yicha –  
1) bosh sohasi jarohatlariga jarrohlik ishlov berish texnikasi; 

 2) trepanatsiyalar;  

3) antrumektomiya texnikasi.  

Bajara olish masalasi bo„yicha – 
 1) Kronlyayn-Bryusova sxemasini chizing;  

2) Shipo uchburchagi chegaralarini va ahamiyatini aniqlab bering.  

Ko„nikmalar bo„yicha –  
 1) bosh sohasi qon ketishlarini to‗xtatish uslublari; 

 2) bosh sohasi jarrohligida ishlatiladigan jarrohlik asboblarini ko‗rsating va aytib bering. 

«Juftlikda mashq qilish» texnologiyasi negizida muntazam qaytariladigan mashqlar natijasida 

mantiqiy fikrlash va tushunish ko‗nikmalari shakllanadi.Ma‘lum bir ma‘lumotni bir nechta 

sheriklari bilan muhokama qilish assotsiativ bog‗lanishlarni oshiradi, va demak materialning 

ancha mustahkam o‗zlashtirilishini ta‘minlaydi.Talabalarda nafaqat o‗z muvaffaqiyatlariga, 

balki jamoa yutuqlariga bo‗lgan javobgarlik oshib boradi.O‗z-o‗ziga, o‗z imkoniyatlari va 

qobiliyatlari, fazilatlari va kamchiliklari haqida adekvat baho berish shakllanadi. Har bir 

talaba individual sur‘atda ish olib borishi sababli o‗zini erkin tuta oladi. 

